ФГОСну  талапларына гёре  5 класда ачыкъ дарс  

Учитель:Тавекелова Умгани Аюбовна 

Дарсны темасы:  Сыпатлыкъ. Ону грамматика белгилери.

Дарсны муратлары: а) уьйретив: сыпатлыкъ тил гесим гьакъда тюшюндюрмек; атлыкъ булан ону нечик гелишегенин уьйретмек;сыпатлыкъны сезтагъымда, жумлада, тексте нечик къолланма тюшегенин уьйретмек; авуз ва языв тилибизде  ону ролюна тергевюн бакъдырмакъ;

б) тил оьсдюрюв:   логика ойлавларын оьсдюрмек;

в) тарбиялав: къуршалып ишлеме уьйретмек,  оьзбашына герекли маълуматланы тапмагъа уьйретмек; ана тилге тергевюн ва гьюрмет этивюн артдырмакъ , авуз ва языв тилин оьсдюрмек.

Къоллангъан алатлар: компьютер,таблица,тест иш, тюрлю тапшурувлары булангъы листоклар
                                     Дарсны барышы.

1.Къурум мюгьлет.

    Муаллим: Салам яшлар, олтуругъуз! Барыбызда бир-бирибизге иржаяйыкъ, бугюнгю бизин дарсыбыз барыбызгъа да шатлыкъ ва сююнч берсин! Дарсыбызда бизин кеп янгылыкълар, къужурлу тапшурувлар къаравуллай, сиз  буса мен тергевлю болуп  бажарывлугъугъузну ва терен ойларыгъызны ва  билимигизни гёрсетгенигизни сюемен.
  Муаллим: Башлайыкъ дарсыбызны, (яшлар уьч гюпге бёлюнген) сизин парталарыгъызда 2 тюрлю вариант текстлер бар 

(слайд 1) Охугъуз ва тергевлю кюйде къарагъыз не йимик башгъалыгъы бар текстлени? Къайсы текстдеги суратлав толу кюйде англама кемек эте?
	Агъачлыкъда бир сама болгъан бусагъыз,  терекни къагъагъан тавушну эшитгенсиздир.  Ону тонкътонкъ эте.  Ол бурну булан терекни къабугъун чокъуп, оьзюне ашама жан-жанывар излей.  Тонкътонкъ тереклени сав эте. Шо саялы да огъар агъачлыкълы доктор  деп айта.   

	Агъачлыкъда бир сама болгъан бусагъыз,  терекни   къагъагъан  ярыкъ макъамлы тавушну эшитгенсиздир.  Ону  тонкътонкъ эте.  Ол  къатты  ва итти бурну булан терекни къабугъун чокъуп, оьзюне ашама увакъ  зиянлы  жан-жанывар излей.  Тонкътонкъ аврувлу тереклени сав эте. Шо саялы да огъар агъачлыкълы  доктор  деп айта.   



Муаллим:  Бары да сёзлер англашыламы?
Неге тонкътонкъгъа  агъачлыкълы доктор деп айта?
Яшлар:  Неге тюгюл ол зиянлы жан-жаныварланы ашай.  
Муаллим:  Тюз, ону бек пайдалы иш эте. Ону пайдалы иши гьакъда биз экинчи текстден англайбыз. 
Тенглешдирейик къайсы текст уллудур?
Къайсында сёзлер кёп?   
Къайсында тонкътонкъну мекнли суратлай?
Яшлар:  Экинчисинден.

Муаллим:  Къайсы сёзлерден тонкътонкъну мекнли суратлаву гёрюне?  Яшлар:     Ярыкъ, макъамлы тавуш, къатты  ва итти бурну, увакъ,  зиянлы жан-жанывар, аврувлу тереклени, агъачлыкълы    докътор.  
( 2 слайдда сыпатлыкълар  къалын язылгъан)

Муаллим:  Къайсы тил гесимге гире къалын язылгъан сёзлер? 

Яшлар:  Сыпатлыкъгъа.
Муаллим:  Негер биз тилибизде сыпатлыкъланы къоллайбыз?
Яшлар:  Предметлени арив ачыкъ эте, белгилей, сыпатлыкълар булан предметни  мекенли англайбыз, олар тилге аривлюк чеберлик бере.  
Муаллим:  Тюз, яшлар, тилибиз бизин сыпатлыкъларсыз ярлы гёрюнер эди, ялкъывлу болар эди.  
Муаллим:  Нечик ойлашасыз, бугюн биз не йимик тил гесимни уьстюнде ишлежекбиз?
 Яшлар:  Сыпатлыкъ.
Муаллим:  Тюз, яшлар, дагъы да биз ону белгилерин ва  текстде  башъа тил гесимлени арасында оланы табып да  оланы тилибизде тюз къолламагъа да уьйренежекбиз.
Муаллим:  О сачлы бизге не этме тарыкъ? ?

Яшлар:  Тындырыкълы кюйде  сизге тынглама, ойлашма уьйренме, ортакъчылыкъ эме тарыкъбыз .
Муаллим:  «Ачыгъыз тептерлени , языгъыз тархны ва дарсны темасын 2сыпатлыкъ ва ону белгилери».
 Муаллим:  Яшлар. Нечик англайсыз сиз сыпатлыкъ деген сёзню маънасын, ичигизден бир нече керен такрарлап къарагъыз гьали.  
Яшлар:  Бир затны сыпатлай, белгилей.

Муаллим:  Тюз, яшлар, сыпатлыкъ предметге белги бере, ону сыпатлай.  
Муаллим:  Сиз. Бу тил гесим булан гиччи класдан берли танышсыз, не айтма боласыз ону гьакъында?  
Яшлар:  Предметни белгисин англатагъан ва нечик? къайсы? къайдагъы? къачангъы? деген соравлагъа жавап береген сезлеге сыпатлыкъ деп айтыла.  
Муаллим:  Эсигизде сакълагъыз , яшлар, сыпатлыкъ- предметни белгисин англатагъан тил гесим, о белги де ону маънасы бола.  
Муаллим:  Экрангъа къарагъыз, берилген тапшурувну этейик:    
(тапшурув русча) (3 слайд) Вставьте окончания в имена прилагательные.
  Длинн... клюв, длинн… дорога,  длин… платье, длин… шаги

Муаллим: Не айтма боласыз?  
 Яшлар:   Согласуется в роде, числе и падеже  

      Муаллим: Тюз, яшлар,   шу сёзтагъымланы къумукъчагъа гёчюрейик гьали    ( 4 слайд)
Нечик?                  Нечик?          Нечик?                    Нечик?
Узун   бурун ,    узун ёл,    узун   капот,     узун   абатлар .   
Яшлар:  Къумукъ тилде род ёкъ.
Муаллим:   Къумукъ тилде род ёкъдан къайры да, сыпатлыкъ гелишлеге де, санавлагъа да тюрленмей, тюрлене янгыз ону къырыйындагъы атлыкъ.
 Муаллим:  Яшлар, жумлада ол не болуп геле эсигиздеми? Ону синтаксис ролю нечикдир?   
Яшлар:  Белгилевюч болуп геле.
Муаллим:  Молодец, белгилевюч болуп геле.   
 (5 слайд .Жумланы толу синтаксис чечив этмек.

(Бир яш доскада, къалгъанлар еринде).
Тонкътонкъ аврувлу тереклени сав эте.   
(Простой, хабар,  эки бёлюклю,  генглешген) 
Муаллим:  -Молодец, тюз, олтур.
( 6 слайд)

Ял алыв мюгьлет( фикультминутка)
Арыдыкъ – эретурдукъ,

Ари-бери бурулдукъ.

Артгъа-алгъа иелдик,

Къолубуз белге салып

Эки якъгъа чюелдик.

Сонг бир ерде атылдыкъ,

Чонкъайдыкъ, эре турдукъ,

Бир-эки харс да урдукъ.

Ял алгъаныкъ да таман,

Аста булан олтурдукъ.
Муаллим: Молодецлер! Гьали гюч де жыйдыкъ. Узатайыкъ дарсыбызны.  Тек, яшлар, бу бираз къыйын тапшурув, бек тергевлю ойлашма  тарыкъ. 
(Гюплюк иш)

  1 гюп. Текстде сыпатлыкълар йиберилген, ойлашып языгъыз.
  2 гюп. Сурат берилген. 5-6 жумла булан текст къуругъуз.
  3 гюп. 3-4 Айтывлар яда янгылтмачлар языгъыз.
  (Гьар гюп оьзюню тапшурувун охуй )  
Муаллим:  Кёп арив, яшлар, сиз бу тапшурувдан да арив къутулдугъуз!  
     -Бир дагъы гиччирек тапшурув барыгъызгъада бир йимик. 3 жумла къурасыз къурдашыгъызны гьакъында. Бир башлап сыпатлыкъларсыз, сонг сыпатлыкълар къоллап.   
(6-7 иш еринден къычырып охула)
Муаллим: Ахырынчы тапшурув  гьали сизге. Гьар гюп  сыпатлыкъны не булан тенгледиресиз, сурат этип гёрситигиз. ( гьар гюпден бирев доскагъа чыгъып оьзлени суратын гёрсетип англата) 
( масала, яшлар энемжая этме бола)  
Рефлексия:

Муаллим: Кеп арив ишледигиз бугюн , яшлар! Гьали биз бугюн нении гьакъында билдинг, нении такрарладыкъ. Шону билмек учун биз тезлик булан шу схеманы толтуруп къояйыкъ . 
	Сыпатлыкъ



	англата

	Жавап бере 


	Жумлада ролю


Яшлар:  Предметни белгисин англатагъан ва нечик? къайсы? къайдагъы? къачангъы? деген соравлагъа жавап береген сезлеге сыпатлыкъ деп айтыла.Жумлада кёбюсю гьалда белгилевюч болуп геле.
Муаллим: Гьакъыл тёбелер! Гележекде сыпатлыкъны яхшы эсигизде сакълагъыз, ону белгилерин, бу схема сизге шогъар кёмек этежек.  
Муаллим:  кеп савболугъуз, бек разимен сизге !
Къыйматлав.
Уьйге иш ( ким къайсын этип бола буса, шосун этерсиз) : 

1) Параграф 12, тап.78.

2)Сыпатлыкълар къоллап, суратлав текст къуругъуз.

     3)Болагъан гиши дёртлюк языгъыз.

